
A. INSHA 								(ALAMA 20)
Andika insha juu ya methali ifuatayo: Mwana mpotevu hupoteza wengine.
B. UFAHAMU (ALAMA 15)
Soma kifungu kifuatacho halafu ujibu maswali yanayofuata.
Bwana Gimbi alikuwa mlevi wa kutajika kijijini mwake. Hakuna aliyekosa kusimulia kisa cha mzee huyu. Gimbi hakusifiwa tu na wapiga maji wenzake kwa umahiri wake katika kuubugia uji mchachu, bali pia alisifiwa na watoto na vijana wa kijijini kwa sauti yake ya ninga, hasa alipokuwa ameonja zake mbili tatu.
Gimbi alikuwa mfanyikazi katika shamba moja la mkwasi aliyepanda chai kwa madhumuni ya kuiuza ughaibuni. Mshahara wake haukuwa mdogo mno, kwani ndiye aliyekuwa msimamizi wa shamba hili. Kipato alichopata kingeweza kuikidhi familia yake ya watoto na mke mmoja ambaye pia alifanya kazi katika shamba la mkwasi huyu huyu. Hata hivyo, Bwana Gimbi alikuwa daima yu waya. Kila mwisho wa mwezi ulimwengu mzima ulimtambua. Alikuwa na hulka ya kuamka alfajiri na mapema Ijumaa ya mwisho wa mwezi kuelekea posta kuutwaa mshahara wake. Mara tu baada ya kuupokea mshahara wake, angeshika njia hadi kwa mgema mashuhuri katika mtaa wao na  kupiga kachombe kwenye  vidimbwi vya pombe hadi misuli ya tumbo lake ilipochoka na kulalamika. Baada ya kuogelea huko, Gimbi angekuwa hana hanani na kumrudia maskini mkewe uso kauinamisha kwa tahayuri.
Nyumbani, mkewe mama Mtima angepata kibarua kingine cha kumuuguza simba wake  kwa siku kadha kabla yeye Gimbi hajarudi kazini. Ilimbidi Mtima kuyatibu maradhi ya Gimbi ambayo hayakusikia dawa nyingine ila mchuzi wa nyama. Mtima alijibidiisha kwa  vyovyote vile kumtibu mumewe huyu, Hasa siku za mwanzo mwanzo. Baadaye stahamala ilianza kumwishia hasa baada ya kugundua kuwa mzigo wa malezi ya mwanawe ulimlemea yeye. Alianza kumsihi mumewe aache mchezo huo ambao ulitishia kumfanya amwage unga wake na kudhoofisha zaidi afya yake ambayo tayari ilikuwa inadidimia. Hata hivyo, maneno ya Mtima yaliangukia moyo wa jabali lisilosikia la mwadhini wala la mteka maji msikitini. Gimbi alikataa katakata kuacha uraibu wake huku akidai kuwa mume asiyeonja vileo hayamudu maendeleo, na kwamba hawezi kukubali kudhibitiwa na mwanamke asilani.
Mtima alizungumza na mumewe, hadi alipokata tamaa na kukata kauli kumwendea mshauri mmoja aliyekuwa na kliniki yake hapo mtaani kulilia hali yake. Mshauri huyu alipozungumza na Bwana Gimbi, Gimbi alijawa na hamaki kubwa. Akalalamika kuwa mkewe alikuwa amemvua nguo hadharani na kuapa kumpatiliza. Jioni hiyo nyumbani mwa Gimbi kulisikika kilio kikubwa zaidi ya kile cha kawaida. Majirani ambao walikuwa wameizoea hali ya Gimbi kumpiga mkewe mara kwa mara, walikuwa wameamua kutoyaingilia masuala yasiyowahusu. Hata hivyo, vilio vya watoto viliwatia imani, wakaamua kumkabili hasidi huyu. Gimbi alipoombwa kufungua mlango wa nyumba alikataa, akidai kwamba haikufaa majirani kuingilia mambo yake ya unyumba. Hata hivyo, baada ya shinikizo la majirani, alifungua, akatoka na kujiendea zake na kumwacha Mtima kuwamwagia kuku mtama.
Mtima aliwaeleza majirani masaibu aliyokuwa ameyapata. Alisema kwamba Bwana Gimbi alikuwa ameitelekeza familia yake. Hakujua njaa wala shibe yao. Hakulipa karo ya watoto ambao walifukuzwa shule, ulevi wa Gimbi ulikuwa umemtia kwenye madeni mara kwa mara.
Baada ya kusikiliza kisa cha Mtima, mmoja wa majirani alimshauri Mtima kumwendea mwajiri wa Gimbi ili kushtakia hali. Aliandamana na Mtima hadi kwa tajiri wa Gimbi. Tajiri huyu alisikitika sana na kukashifu kutowajibika kwa Gimbi. Alimwita Gimbi mbele ya mkewe na jirani yake na kumwambia kuwa ingebidi, aidha akubali robo tatu ya mshahara wake uwaendee wanawe hadi pale atakapobadilika au ajiuzulu kazi. Gimbi hakuwa na budi. Alikubali shingo upande kumpa mkewe robo tatu za mshahara wake kila mwezi ili kukidhia mahitaji ya familia yake. Robo iliyobaki Gimbi aliitwaa yeye kwa mahitaji yake binafsi. Baada ya kisa hiki cha kufedhehesha, Gimbi aliapa kuacha ulevi. Alimtupa jongoo na mti wake;  akaacha kuandamana na marafiki waliomhimiza kulewa kila mara. Hali ya familia yake ikaimarika, watoto wakaacha kufukuzwa shule; naye Gimbi siha yake ikaanza kunawiri
Maswali
(a) Ni mambo gani yaliyomfanya Gimbi kusifiwa katika mtaa wake?        (alama 2)

………………………………………………………………………………………………………………………………………………………………………………………………………………………….
(b) Kulingana na taarifa, ulevi huathiri vipi jamii?                                       (alama 4)
……………………………………………………………………………………………………………………………………………………………………………………………………………………………………………………………………………………………………………………………………………………………….
(c) Mtima alifanya nini kumsaidia mumewe kuacha ulevi?                         (alama 2)
…………………………………………………………………………………………………………………………………………………………………………………………………………………………

(d) Majirani na mwajiri wa Gimbi walizingatiaje haki za kibinadamu?      (alama 2)
………………………………………………………………………………………………………………………………………………………………………………………………………………………………………………………………………
(e) Maneno “kumuuguza simba wake” yanatumia tamathali gani ya usemi?(ala.1)
………………………………………………………………………………………………………….……………………………………………………………………………………………………………….
(f) Taja njia mbili ambazo Gimbi alitumia kuacha ulevi.                            (alama 2)
………………………………………………………………………………………………………………….………………………………………………………………………………………………………
(g) Eleza maana ya maneno yafuatayo kama yalivyotumika katika kifungu.(ala2)
         (i)kudhibitiwa…………………………………………………………………….
(ii) Alimtupa jongoo na mti wake………………………………………………...

C. MATUMIZI YA LUGHA. 					(ALAMA  35)
1. Taja aina mbili za mofimu. 						(al. 2)


2. Taja aina mbili za viambishi. 						(al. 2)




3. Andika kwa wingi sentensi hizi. 					(al. 3)




4. Bainasha nomino hizi;							(al. 3)
	i. Sukari

	ii. Utukufu

	iii. Nakuru

5. Tunga sentensi ukitumia maneno yafuatayo yenye sauti tatanishi: 	(al. 4)
	a. Jogoo

	     Jongoo

	b. Ogea

	     Ongea
6. Ziandike upya sentenmsi zifuatazo. 					(al. 4)
Ukitumia ‘O’ rejeshi
I. Meno ambayo yanauma yattiwa dawa.

II. Mto ambao umefurika umevunja kingo zake.


7.Ainisha mofimu hizi katika mofimu huru na mofimu tegemezi. 	(al. 2)
	i. Mama

	ii. Samaki

8. Tambulisha vitenzi visaidizi katika sentensi hizi. 			(al. 3)
	i. Hajaenda kusoma

	ii. Wamekuwa wakiimba


	iii. Tungali tunaandika


9. Jaza kiwakilishi kifaacho 						(al. 3)
i. ------------------------------umevunjika


ii. ----------------------------ziliraruliwa
iii. Mnaliangusha ----------------------
10. Tumia kihusishi kifaacho katika sentensi hizi 			(al. 3)
	i. Panya alijificha					tundu dogo.

	ii. Mwizi alijificha					kitanda

	iii. Ndege alitua					mti

11. Taja aina nne za nomino . 						(al. 4)

12. Kanusha sentensi zifuatazo. 						(al. 2)
	i. Nilimwona akicheza

	ii. Mtoto alapo hulala


		
FASIHI SIMULIZI 					(ALAMA 5)
Taja na ueleze aina tano za nyimbo









ISIMU JAMII						(ALAMA 5)
Taja kaida tano za lugha.

